
GODKJENNING AV MØTEBOK FRÅ MØTE 03.10.2006

Saksnr :
Utval:
Møtedato.

0115/06
Planutval
31.10.2006

Rådmannen si tilråding:

Møteboka frå møte 03.10.2006 vert godkjent slik ho ligg føre.  
Saksdok :

Møtebok frå møte 03.10.2006.  
Bakgrunn:

Møteboka frå møte i planutvalet 03.10.2006 er lagt ut på Austevoll kommune si heimeside, www.austevoll.kommune.no
  
  
SAKSFRAMLEGG.

Sakshandsamar: 
Aud Margunn Vinnes
Arkiv: 

Arkivsaksnr.:
06/01285



REFERATSAKER

Saksnr :
Utval:
Møtedato.

0116/06
Planutval
31.10.2006

Rådmannen si tilråding:

Vert lagt ved møteboka.  
Saksdok :

1.
Skriv frå Fylkesmannen vedk. klage over endring av reguleringsplan for Hestavik – gnr. 57, bnr. 2 – Bussesund – kommunestyret sitt vedtak i sak 0010/06 – klage frå Håkon Lavik m.fl.  
  
SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
06/01274



GNR. 44 BNR. 95  M.FL. - PLANENDRING BJÅNESTANGEN

SØKNAD FRÅ ENGEVIK & TISLEVOLL AS

Saksnr :
Utval:
Møtedato.

0117/06
Planutval
31.10.2006

Rådmannen si tilråding:

Det faste utvalet for plansaker godkjenner i medhald av pbl § 28-1.2, mindre vesentlege endringer i reguleringsplanen for Bjånes, gnr 44 bnr 95 og gnr 43, bnr 16. Endringane gjeld 

· 5 nye parkeringsplassar langs med hovudvegen inne i planområdet  
· flytting av reinsestasjon utanfor område 3 til område 2

· mindre justering/flytting av ball/leikeplassar mellom område 2 og 3

· omgjering av to naust til rorbuer/fritidshus i sjøkanten av område 2

· gangveg til offentleg badeplass i Fiskevatnet

· justering av vegar i område 1 og 2 m.m. 

Søkjar leverer endra plankart i tråd med vedtaket.

Saksdok :

1. Førebels skisse over husrekkje med naust/rorbuer langs sjøkanten i område 2.  
2. Søknad frå Engevik & Tislevoll as den 20.10.06 om endringer i reguleringsplanen.

3. Vedlegg med gjeldande føresegner til planen.

Bakgrunn:

Blænes Bygg AS ønskjer å endre reguleringsplanen for Bjånestangen   på ein rekke stader med ulike føremål som gjeld vegtraceer, parkeringsplassar, gangvegar, leikeplassar og tal rorbuer i sjøkanten. Detaljane går fram av søknaden.

Vurdering:

Rådmannen rår til at planen vert justert i tråd med søknaden når det gjeld vegtraceer, gangvegar, parkeringsplassar og   andre mindre justeringer av plankartet som omsøkt. Søkjar vert pålagd å endre plankartet og levere nytt kart etter vedtaket i planutvalet.

Når det gjeld forholda i søknaden som gjeld endring av naust til rorbuer/fritidshus i område 2, finn rådmannen det vanskjeleg å gje løyve til fleire enn to eininger som får endra status frå naust til rorbu. Dette kan forsvarast innafor ein mindre vesentleg planendring. Dersom det er ønskjeleg å foreta ein total statusendring for alle nausta i område 2 med omgjøring til fritidshus, må rådmannen rå til at saka vert sett som ein vanleg planendring som skal på høyring.

SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
06/01197



GNR. 36 BNR. 0002   SØKNAD OM ENDRING AV LNF-OMRÅDE TIL NÆRINGS-

OMRÅDE. SØKNAD OM UTARBEIDING AV REGULERINGSPLAN

Saksnr :
Utval:
Møtedato.

0118/06
Planutval
31.10.2006

Rådmannen si tilråding:

Det faste utvalet for plansaker har vurdert søknaden frå O M T Gards- og Fiskebruk og godkjenner i medhald av pbl § 27-1.1, oppstart planarbeid for utvikling av ein regulerings plan på gnr 36/2, der føremålet vil vera næring med eit rehabiliterings- og meistringssenter   for alvorleg sjuke. 

Saksdok :

1. Søknad frå O M T Gards og Fiskebruk den 03.10.06, søknad om oppstart planarbeid.

2. Kart over området M 1:2000.

3. Situasjonskart i M 1: 5000 Melingsvågen.   

Bakgrunn:

Det har vore førehandskonferanse med søkjar vedkomande endring av planstatusen for det aktuelle området under gnr 36/2 Melingen. Området er uregulert i dag og rådmannen rår til at det vert utarbeidd ein reguleringsplan. Status   i kommuneplanen er LNF-nei til bygging. Det er ønskjeleg å omdefinere området til næring med underføremål til eks. almennyttig institusjon gjennom ein reguleringsprosess. Grunnlaget for etableringa går fram av søknaden som følgjer med saka.

Vurdering:

Rådmannen ser positivt på søknaden og rår planutvalet til å godkjenna søknaden.  
SAKSFRAMLEGG.

Sakshandsamar: 
Bjørn Wefring
Arkiv: L 12

Arkivsaksnr.:
06/01175



GNR. 40 BNR. 0001 INDREHOLMEN. ENDRING AV REGULERINGSPLAN JUSTERING AV VEGTRACE, NY GANGVEG OG UTVIDING AV EIT NAUSTOMRÅDE.

Saksnr :
Utval:
Møtedato.

0119/06
Planutval
31.10.2006

Rådmannen si tilråding:

Det faste utvalet for plansaker har vurdert søknaden frå Tor Helge Haugland om endringer i reguleringsplanen for Indreholmen. Planutvalet godkjenner i medhald av pbl § 28-1.2, mindre vesentlege endringer i planen. Desse gjeld: 

· utviding av naustområde i vest med eit naust, 

· endring av vegtrace som omsøkt 

· ny gangveg/brygge innafor molo i nordvest utført som omtalt i saka.    
Saksdok :

1. Søknad 25.08.06 frå T H Haugland   om endringer i planen for Indreholmen.

2. Brev frå søkjar den 11.10.06 med utvida søknad om endringer i planen.

3. Brev til søkjar frå kommunen den 28.09.06

4. Brev dt 03.10.06 frå konsulent J Tufteland AS på oppdrag frå søkjarane.

5. Reguleringsføresegner.

Bakgrunn:

Søkjarane Tor Helge Haugland og Dagfinn Henriksen har sendt søknad om visse endringer i reguleringsplanen for Indreholmen. Denne planen vart godkjend i kommunestyret 15.09.05. Det har vore førehandskonferanse med søkjar. No føre byggestart der vegar og naust som byggast,  meiner søkjar å ha funne betre og meir gunstige løysinger for vegframføring over holmen enn det planen viser. Det er også ønskje om å gjera nordvestre området meir tilgjengeleg for ålmenta ved å bygge ein gangveg/brygge langs med fjellet, festa  i fjellet med bolter. På det viset unngår ein sprengningsarbeid. I tillegg er det ønskjeleg å få inn eit ekstra naust på vestsida av holmen.
  
Vurdering:

Endringa av vegtraceen vil gje ei betre landskapstilpassing og er derfor positiv. I tillegg vert ein grein av vegsystemet i området teke ut or planen noko som også vil redusere inngepet i landskapet. Eit ekstra naust på bruk nr 40/2 kan aksepterast. Det er vist tre stk naust i planen der og adkomsten og parkeringsforholda vert bra slik planen legg opp til. 
Gangbrua ut til moloen som også kan brukast som brygge vert til gunst for ålmenta og kan forsvarast. Det er ei forutsetning at inngrepet vert minst mogeleg med omsyn til sprengning og at gangvegen vert festa i fjellet som ei langsgåande hylle.
Rådmannen rår til at søknaden vert godkjent.
  
SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
06/01011



GNR, 58 BNR. 5 KOLEBINSVIK. SØKNAD OM REGULERINGSPLAN

Saksnr :
Utval:
Møtedato.

0120/06
Planutval
31.10.2006

Rådmannen si tilråding:

Det faste utvalet for plansaker har vurdert søkanden frå Magne Kolbeinsvik og godkjenner i medhald av pbl § 27-1.1, oppstart planarbeid for gnr 58/005. Føremåla som er planlagt er naust, kaier og brygger, friområder og badeplass.  
Saksdok :

1. Søknad dt 24.08.06 frå Magne Kolbeinsvik.

2. Kart over området.

3. Situasjonskart M 1:5000.  
Bakgrunn:

Søknaden gjeld etablering av naust, kaier, bryggjer samt parkeringsplassar og friområde med badeplassar på gnr. 58/005 Kolbeinsvik.   
Vurdering:

Rådmannen   og ordførar har tidlegare i år drøfta dette området med fylkesmannen, miljøvernavdelinga  i samband med revisjon av kommuneplanen. Fylkesmannen rår til at det vert utarbeidd reguleringsplan. 

Det må i føresegnene til planen takast omsyn til retningsliner og føresegner i kommuneplanen, den reviderte. Det bør etablerast tilfredsstillande adkomst til friområdet og badeplassen frå land. Området ligg i dag innafor LNF-nei område i kommuneplanen. 

Rådmannen rår likevel til at det kan setjast i gang planarbeid her med dei føremåla som er lista opp i søknaden. 

SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
06/01015



GNR 40 BNR 4 M.FL - SØKNAD OM OPPSTART AV REGULERINGSPLAN FOR

NAUST/RORBUER, KAIER/BRYGGER, PARKERING OG FRIOMRÅDE - HAUGLAND

Saksnr :
Utval:
Møtedato.

0121/06
Planutval
31.10.2006

Rådmannen si tilråding:

Det faste utvalet for plansaker godkjenner i medhald av pbl § 27-1, at det vert utarbeidd framlegg til reguleringsplan for gnr. 40, bnr. 004 m fleire på Haugland.   
Saksdok :

1. Søknad dt 29.08.06 om oppstart reguleringsplan frå N I Haugland og   H Kolbeinshavn 

2. Situasjonskart over området Hauglandsvågen

3. Utsnitt frå kommuneplanen sin arealdel.

Bakgrunn:

Nils Ingolf Haugland med fleire søkjer om løyve til å starte planarbeid med sikte på å   utvikle ein reguleringsplan for  arealer under gnr. 40, bnr 004 med fleire kring Hauglandsvågen på Huftarøy. Føremålet med planen er å leggja til rette for naust og fritidshus, kai, brygger, parkeringsarealer og friareal på ei ordna måte, kanskje som fleirbruksområde med næring. 

Vurdering:

Gjeldande kommuneplan viser hamneområde i sjøareala og ei lang naustrekkje langs med vestsida av vågen. Det går ikkje fram av søknaden kva typer næring det kan vera snakk om. Reine fritidsbustader i sjøkanten bør ikkje tillatast, dei areala bør haldast av til naust eller næringsbygg. Næringsbygg må beskrivast og definerast nærare både på plankart og i føresegner, der dimensjonar på bygga må vera med.  Tilkomst til bygga må vurderast grundig og tilstrekkjeleg med parkeringsplassar setjast av til føremålet.    
SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
06/01217



REGULERINGSPLAN BAKKASUND

OPPSTART AV PLANARBEID

Saksnr :
Utval:
Møtedato.

0122/06
Planutval
31.10.2006

Rådmannen si tilråding:

Det faste utvalet for plansaker godkjenner i medhald av pbl § 27-1.1 oppstart planarbeid   for å utvikle ein reguleringsplan for Bakkasund strandområde, inkludert sørlege delen av Nautøy. 

Saksdok :

1. Kopi av notat frå møte med Fylkesmannen den 19. juni 2006 i samband med revisjon av kommuneplanen.

2. Utsnitt frå revidert arealdel til kommuneplanen 2006-2018.  
Bakgrunn:

Leiaren i planautvalet og administrasjonen har i samtaler med miljøvernavdelinga hos Fylkesmannen funne at det vil vera både naudsynt og til stor nytte å utarbeide ein reguleringsplan for strandsona kring Bakkasund og dei næraste holmane   utanfor samt søre delen av Nautøy som kommunen eig.

Vurdering:

Rådmannen rår til at det vert sett i gang planarbeid i tråd med avtalen med Fylkesmannen.   Det bør opprettast ei styringsgruppe blant planutvalet sine medlemmer som skal følgje planprosessen og arrangere møter med grunneigare og andre med interesser i området. Frå rådmannen vil arealplangruppa arbeide med planen. Rådmannen rår til at planarbeidet vert starta.

SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
06/01175



GNR. 40 BNR. 0001 INDREHOLMEN.  ENDRING AV REGULERINGSPLAN

Saksnr :
Utval:
Møtedato.

0123/06
Planutval
31.10.2006

Rådmannen si tilråding:

Det faste utvalet for plansaker godkjenner i medhald av pbl § 28-1.2 ein mindre vesentleg endring i reguleringsplanen for Indreholmen. Endringa gjeld flytting av driftsbygning for fiskeri vist på sørvestsida av holmen som vert flytta over til sørsida, sør for bruvegen. Søkjar leverer justert plankart etter endringa.  
Saksdok :

1. Søknad frå Leidulf Røys og Linda Østervold den 18.09.06.

2. Vedlagd kart over området frå søkjarane.

3. Delkopi frå reguleringsplanen.  
Bakgrunn:

L. Røys og L. Østervold har søkt om løyve til å gjera ei endring i reguleringsplanen for Indreholmen. Endringa gjeld flytting av driftsbygning for fiskeri frå naustområde i sørvest til eit naustområde på sørsida av bruvegen vist på vedlagde kart.  
Vurdering:

Endringa medfører ikkje fleire naust innafor planen, berre ei ny lokalisering av driftsbygningen. Dette vert ei betre løysing då området på vestsida er utsett for sjø og vind i ein   grad som ikkje er gunstig for verksemda. Rådmannen rår til at søknaden vert godkjend.

SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
06/01019



GNR 43 BNR 607 STOREBØ. SØKNAD OM OMREGULERING

Saksnr :
Utval:
Møtedato.

0124/06
Planutval
31.10.2006

Rådmannen si tilråding:

Det faste utvalet for plansaker godkjenner i medhald av pbl § 28-1.2 ei mindre vesentleg endring   av reguleringsplanen  Storebø nærings- og fritidshamn. Endringa gjeld ei mindre utviding av fleirbruksområdet FB-09. Føremålsgrensene vert justert i samsvar med søknaden. 

Saksdok :

1. Søknad om reguleringsendring frå Astrid Fagerbakke den 29.08.06.  
2. Utsnitt frå reguleringsplanen Storebø nærings- og fritidshamn.

3. Kart med situasjonsplan over gnr. 43/607 og naboeigedomar.

Bakgrunn:

Det er kome søknad om reguleringsendring i planen  Storebø   nærings- og fritidshamn. Søknaden er frå nye eigarar av gnr. 43/607, Astrid N Fagerbakke, Elin S Fagerbakke og  Kari M Storebø. Den aktuelle eigedomen 43/607 ligg i dag innafor friluftsområde FL-02, like bak eit fleirbruksområde med naust og rorbuer. Føremålet er å kunne bygge to hytter og to rorbuer. Rorbuene vert plasserte i sjøkanten medan hyttene kjem på haugen bak.

Vurdering:

Saka har vore på høyring til berørte naboar kring eigedomen.   Det er ikkje kome inn merknader til saka. Området sett av til friområde er lite eigna til føremålet og kan utan problemer for naboskapet takast bort, då det ikkje er i bruk. Det meste av hamneområdet er i reguleringsplanen  sett av til byggeområder og ei fortetting som denne saka gjeld, er etter rådmannen sitt skjøn uproblematisk. Rådmannen rår til at søknaden vert godkjent. 

SAKSFRAMLEGG.

Sakshandsamar: 
Aud Jorunn Klepsvik
Arkiv: EIG gb 14/0001 

Arkivsaksnr.:
06/01170



GNR. 14 BNR. 1-4 M.FLEIRE  VÅGE NEDRE.  AVLØPSPLAN

Saksnr :
Utval:
Møtedato.

0125/06
Planutval
31.10.2006

Rådmannen si tilråding:

Det faste utval for plansaker vedtek at den innsendte avløpsplanen frå Opticonsult AS vedkommande utslepp frå regulert området for hytteområde på gnr. 14, bnr. 1-4 m.fleire, Våge Nedre blir sendt ut på høyring og offentleg gjennomsyn i samsvar med § 3 i forskrift om sakshandsaming etter forureningslova. 

Offentleg kunngjering av Planutvalet sitt vedtak i to aviser som er alminneleg lest på staden skal gjerast og kostas av tiltakshavar.

  
Saksdok :

1. Søknad om utsleppsløyve, dat. og motteke 26.09.06

2. Situasjonsplan for leidningstrasèen, prosj.nr. 5912, teikn nr. 001, dat.18.09.06

3. Utsnitt av kystsoneplanen

4. Utsnitt av hovudplan for avløp

Bakgrunn:

På vegne av gruneigarar søkjar Opticonsult AS om utsleppsløyve for område regulert til utleigebygg, hytter m.m.  på del av gnr. 14, bnr. 1-4 m. fleire, Våge nedre. Utsleppet er planlagt og prosjektert for 50 einingar tilsvarande 50 PE. 

Kommunestyret har mynde til å gje løyve til utslepp for opptil 1000 personekvivalentar (PE). Før kommunestyret fattar vedtak skal søknaden sendast til høyring hos berørte instansar og leggjast ut til offentleg ettersyn i samsvar med forskrift om sakshandsaming etter forureningslova. 

Sakshandsaminga fylgjer om lag same gong som ei reguleringsplan. Etter offentleg høyring vil administrasjonen gå igjennom dei innkomne merknadene og laga ei innstilling til Planutvalet.  Planutvalet vedtek så ei innstilling til endeleg vedtak i Kommunestyret.  Kommunestyret sitt vedtak kan påklagast til Fylkesmannen.     
  
Vurdering:

Det er søkt om utsleppsløyve frå 50 einingar.

Avløpsvatnet skal reinsast gjennom 1 stk trekamra slamavskiljar med eit våtvolum som blir utbygd etter behov. I startfasen blir det etablert ein slamavskiljar for 4 einingar (6m3) 

Frå utsleppskummen skal avløpsvatnet pumpast gjennom sjøleidning til 13- 14 m djupn, jfr. oversiktskart. 

Utsleppspunktet ligg i kvit sone i lokal forskrift. Dvs. at me i utgangspunktet reknar dette for å vere ein god resipient. 

Det kan vere aktuelt å stille krav til utsleppsløyvet,  t.d.: 

· Resipientgranskingar

· Prøvetaking,rapportering

· Drift og vedlikehald av anlegget

· Tømefrekvens

Dette vil administrasjonen utgreie når merknader frå høyringsrunden ligg føre.

Rådmannen rår til at den innsendte avløpsplanen frå Opticonsult AS blir sendt ut til høyring og offentleg gjennomsyn i samsvar med § 3 i forskrift om sakshandsaming etter forureningslova.   
SAKSFRAMLEGG.

Sakshandsamar: 
Aud Jorunn Klepsvik
Arkiv: EIG gb 34/0006 

Arkivsaksnr.:
06/00069



GNR. 34 BNR. 6, TARANGER. NY VURDERING AV SØKNAD.

Saksnr :
Utval:
Møtedato.

0101/06
Planutval
14.09.2006

0126/06
Planutval
31.10.2006

Rådmannen si tilråding:

”Saka blir lagt fram utan ny tilråding”.  
Handsaming/vedtak i Planutval den 14.09.2006 sak 0101/06

Vedtak:

”Planutvalet ber administrasjonen om å vurdere saka på nytt om bygging av naust og utset saka.”

Saksdok :

1. Brev med vedlegg frå advokat Winjum, dat. 17.10.06

2. Melding om politisk vedtak sak 0101/06 m/saksframlegg/-protokoll  
Bakgrunn:

Planutvalet fekk saka til handsaming i møtet den 14.09.06.  Framlegg frå FRP om å sende saka tilbake til administrasjonen for ny vurdering vart samrøystes vedteke.

Den 17.10.06 motteke Austevoll kommune brev frå tiltakshavar sin advokat.  Brevet med vedlegg blir vedlagt saka utan nærare utgreiing frå adminstrasjonen.  
Vurdering:

 Saka har tidlegare vore utgreia frå administrasjonen si side.

Administrasjonen legg saka fram for planutvalet utan ny tilråding.

  
SAKSFRAMLEGG.

Sakshandsamar: 
Aud Jorunn Klepsvik
Arkiv: EIG GB 40/0051 

Arkivsaksnr.:
02/00118



GNR. 40 BNR. 0051 STORHOLMEN. FORLENGING AV GODKJENT DISPENSASJON

Saksnr :
Utval:
Møtedato.

0127/06
Planutval
31.10.2006

Rådmannen si tilråding:

Det faste utval finn etter ein heilhetsvurdering å forlenge dispensasjonen fram til ei avklåring av reguleringsplanarbeidet.

  
I medhald av plan- og bygningslova § 33, midlertidig forbud mot deling og byggearbeid,  gjer Det faste utval for plansaker vedtak om at bygging ikkje kan finne stad før reguleringsplanarbeidet er avslutta.

Planutvalet grunngjev dette med at eit byggearbeid kan vanskeleggjere planlegging av planen.  
Saksdok :

1. Spørsmål om status motteke 15.09.06

2. Kommunen sitt svarbrev datert 19.09.06

3. Utfyllande kommentarar motteke 28.09.06  
Bakgrunn:

Den 15.01.2001 mottok kommunen søknad om dispensasjon frå arealdelen av kommuneplanen og plan- og bygningslova § 17-2 for oppføring av hytte og naust på gnr. 40, bnr. 51 Storholmen, Haugland

Saka vart handsama i planutvalet som gav samtykke til dispensasjon. Saka vart sendt på uttale til berørte partar.

Den 15.05.02 handsama planutvalet uttaleskriva i politisk vedtak sak 0071/02 og haldt fast på at det skulle gjevast dispensasjon.

Vedtaket vart sendt berørte partar for klagevurdering.

Fylkesmannen i Hordaland påklaga kommunen sitt vedtak og klaga blei   handsama i planutvalet i sak 0087/02 den 04.07.02.

Planutvalet sitt vedtak vart sendt fylkesmannen i Hordaland, justisavd. for avgjerd.

Fylkesmannen i Sogn og Fjordane omgjorde kommunen sitt vedtak, dette vart påklaga og nytt vedtak frå Sogn og Fjordane stadfesta kommunen sitt vedtak om i gi dispensasjon.  

Vurdering:

Grunneigar bed i brev datert 11.09.06 til kommunen om å få opplyst om status for gnr. 40, bnr. 51, Storholmen, Haugland.

I svarbrev til eigar opplyste kommunen om dette. Det vart og opplyst om reguleringsplanen som var under utarbeiding for området og som gnr. 40, bnr. 51 er ein del av.

 Planen er ikkje ferdig handsama.

Administrasjonen kan ikkje sjå at om ei forlenging av dispensasjonen for bygging av hytte og naust på eigedomen vil vanskeleggjere det pågåande planarbeidet. 

Det faste utval finn etter ein heilhetsvurdering å forlenge dispensasjonen fram til ei avklåring av reguleringsplanarbeidet.

  
I medhald av plan- og bygningslova § 33, midlertidig forbud mot deling og byggearbeid,  gjer Det faste utval for plansaker vedtak om at bygging ikkje kan finne stad før reguleringsplanarbeidet er avslutta.

SAKSFRAMLEGG.

Sakshandsamar: 
Aud Jorunn Klepsvik
Arkiv: EIG gb 18/0031 

Arkivsaksnr.:
06/00141



GNR.18 BNR. 31 STANGELAND. DISPENSASJON FRÅ REGULERINGSPLAN

Saksnr :
Utval:
Møtedato.

0128/06
Planutval
31.10.2006

Rådmannen si tilråding:

Det faste utval for plansaker godkjenner i medhald av pbl § 28-1.2, ei mindre vesentleg planendring av reguleringsplanen for Stangeland bustadfelt.

Planendringa gjeld vegtrasèen i søre del av planområdet, den er trekt lengre mot nord og gangsti ned til slamavkiljar S3 blir endra til kjørbar sti.    

Revidert plan i samsvar med endringane skal sendast kommunen.

Saksdok :

1. Søknad dat. 10.04.06 om planendring frå ing. Øyvind Jørgensen AS.

2. Plankart over området

3. Kvitteringer for motteke nabovarsling.

Bakgrunn:

Ing. Øyvind Jørgensen søkjer om dispensasjon frå reguleringsplanen for Stangeland byggefelt for endring av godkjent vegtrasè  .

Vurdering:

Søknad om dispensasjon frå reguleringsplanen for Stangeland byggefelt er vurdert.

Dispensasjonen gjeld vegtrasè i søre del av feltet som er trekt litt lengre mot nord. Vidare blir gangvegen ned til slamavskiljar S3 gjort kjørbar for at det skal vere mogleg å utføre vedlikehald o.l. 

Rådmannen rår planutvalet til å godkjenna søknaden.  
